Sá vikudagur, sem maður hnerrar á, segir til um framtíðina:

Að hnerra þrisvar í röð boðar gott og hnerri maður eftir að hafa komið með einhverja yfirlýsingu þýðir það að maður hefur sagt sannleikann.

Súlú-þjóðflokkurinn í Afríku trúir því að þegar maður hnerrar sé hann að reka út reiðan anda sem hafi komist inn í líkama hans.

Hnerri er ekkert til að hnussa að. Staðreyndin er sú að til er fjöldi gamalla leyndardóma um kraft hans sem, samkvæmt þeim sögnum, er á mörkum þess yfirnáttúrlega.

Á fimmtudegi að eitthvert happ sé í vændum.

Hnerri á mánudegi þýðir að forðast beri hættur.

Á þriðjudegi að maður eigi eftir að kyssa einhvern ókunnugan.

Á miðvikudegi að von sé á bréfi.

Á sunnudegi boðar hnerri að erfið vika sé fram undan.

Á föstudegi að maður sé að biðja um vandræði.

Hnerri á laugardegi boðar elskhuga.

Hnerri maður fyrir morgunmat þýðir það að maður fái gjöf.

Frá gyðingum er það komið að hnerri maður þegar maður talar um einhvern látinn boði það eitthvað slæmt. Til að losna undan þeim álögum verði maður að snerta eyrnasneplana og segja: „Þeir eru í sínum heimi, við erum í okkar.“

Japanar segja að hnerri maður einu sinni sé einhver að tala vel um mann. Tveir hnerrar þýða að verið sé að smána mann.

Hnerri tveir menn samtímis þýðir það að þeir verða báðir heppnir.

Kínverjar trúa því að hnerri á nýársdag þýði að árið fram undan verði ógæfusamt.

Ef manni finnst maður þurfa að hnerra en gerir það ekki á maður leynilegan aðdáanda.

Á Íslandi er sagt „Guð hjálpi þér“ þegar einhver hnerrar. Enskumælandi fólk segir „bless you“ undir sömu kringumstæðum. Á þýsku segja menn „Gesundheit“ sem merkir ‚heilbrigði’ og í þessu tilfelli kannski frekar „heilsist þér vel“. Í Sierra Leone segir fólk „biseh“ sem merkir ‚þakka þér fyrir‘ við þann sem hnerrar. Í Kongó er sagt „kuma“ eða ‚heilsist þér vel‘. Á Tonga er hnerri oft túlkaður sem merki um að ástvinur sé farinn að sakna þess sem hnerrinn ásækir. Þar má stundum heyra menn segja í léttum tón „Ikai ke nofo noa mua!“ eftir að þeir hafa hnerrað. Orðin merkja ‚verður ekki að neinu, því miður‘. Það sem liggur að baki þessari skrýtnu kveðju er sú hugsun að ástvinurinn hafi valdið hnerranum með því að hugsa til síns heittelskaða og í kveðjunni er hann hvattur til að einbeita sér að því að hugsa ekki um neitt í staðinn.







